
I. Անհրաժեշտությունը
Սույն որոշման նախագծի մշակումը միտված է «Աննա Ավետիսյան Արայիկի» անհատ ձեռնարկատիրոջը տրամադրված բյուջետային վարկի հիմնական գումարը պետական բյուջե վերադարձնելուն: 

II. Ընթացիկ իրավիճակը և խնդիրները
Հայաստանի Հանրապետության կառավարության՝ ի դեմս Ֆինանսների նախարարության (այսուհետ նաև՝ Նախարարություն) և «Աննա Ավետիսյան Արայիկի» անհատ ձեռնարկատիրոջ (այսուհետ նաև՝ Վարկառու) միջև Կառավարության 2020 թվականի ապրիլի 9-ի թիվ 727-Ն որոշման հիման վրա 2020 թվականի նոյեմբերի 16-ին կնքվել է բյուջետային վարկի տրամադրման թիվ 20/2020 պայմանագիրը (այսուհետ նաև՝ Պայմանագիր): 
Պայմանագրի շրջանակներում Վարկառուին տրամադրվել է 29 081 500 (քսանիննը միլիոն ութսունմեկ հազար հինգ հարյուր) դրամի չափով բյուջետային վարկ՝ 0.01 տոկոս տարեկան տոկոսադրույքով՝ վերադարձելիության, ժամկետայնության, արժեքավորման ու վճարովիության սկզբունքով: 
Բյուջետային վարկը տրամադրվել է առավելագույնը մինչև 2025 թվականի նոյեմբերի 20-ը մարման ժամկետով՝ վարկի մայր գումարի մարման 2 տարի արտոնյալ ժամկետով, որի ընթացքում կատարվել են միայն բյուջետային վարկի մայր գումարի նկատմամբ հաշվարկված տոկոսագումարի մարումներ: Բյուջետային վարկի նկատմամբ հաշվարկված տոկոսագումարը կազմել է 14 481 (տասնչորս հազար չորս հարյուր ութսունմեկ) դրամ:
Պայմանագրի 2.7 կետի համաձայն՝ պայմանագրի անբաժանելի մասը կազմող (հավելված 1-ով սահմանված) վարկի մարման ժամանակացույցի ժամկետից մինչև 90 օր ուշացնելու դեպքում ժամկետանց յուրաքանչյուր օրվա համար վարկառուից գանձվում է տույժ՝ ժամկետային չմարված վարկի գումարի 0.1 տոկոսի չափով: Վարկի հիմնական գումարի մարումը վարկային պայմանագրով նախատեսված ժամկետից ուշացնելու 91-րդ օրվանից սկսած ժամկետանց յուրաքանչյուր օրվա համար Վարկառուից գանձվում է տույժ՝ ժամանակին չվճարված գումարի 0.3 տոկոսի չափով:
Սակայն, Վարկառուն Պայմանագրի գործողության ողջ ժամանակահատվածում կատարել է միայն 10 000 (տասը հազար) դրամ հաշվարկված տոկոսագումրի մարում: Արդյունքում, Պայմանագրի գծով Վարկառուի պարտավորությունները կազմել են 68 287 843 (վաթսունութ միլիոն երկու հարյուր ութսունյոթ հազար ութ հարյուր քառասուներեք) դրամ, որից 29 081 500 (քսանիննը միլիոն ութսունմեկ հազար հինգ հարյուր) դրամը՝ մայր գումարի մնացորդ, 4 481 (չորս հազար չորս հարյուր ութսունմեկ) դրամը՝ մայր գումարի նկատմամբ հաշվարկված տոկոսագումարի մնացորդ և 39 201 862 (երեսունինը միլիոն երկու հարյուր մեկ հազար ութ հարյուր վաթսուներկու) դրամը՝ պարտավորությունների խախտման հետևանքով հաշվեգրված վարկային պայմանագրով սահմանված տույժերի հանրագումար: 
Ընդ որում, 39 201 862 (երեսունինը միլիոն երկու հարյուր մեկ հազար ութ հարյուր վաթսուներկու) դրամ տույժը ձևավորվել է ընդհանուր 1046 օր պարտավորությունների խախտման հետևանքով, որից 2 304 150 (երկու միլիոն երեք հարյուր չորս հազար մեկ հարյուր հիսուն) դրամը՝ 1030 օր 0.1 % տոկոսադրույքով, իսկ 36 897 712 (երեսունվեց միլիոն ութ հարյուր իննսունյոթ հազար յոթ հարյուր տասներկու) դրամը՝ 956 օր 0.3 % տոկոսադրույքով:
Միաժամանակ, ղեկավարվելով ՀՀ քաղաքացիական օրենսգրքի 372-րդ հոդվածի 1-ին կետով, համաձայն որի՝ պայմանագրով որոշված բոլոր տուժանքների հանրագումարի չափը չի կարող գերազանցել տվյալ պահին առկա պարտքի հիմնական գումարը, և նկատի ունենալով, որ Պայմանագրով որոշված տուժանքների հանրագումարը գերազանցել է պարտքի հիմնական գումարը՝ Պայմանագրով որոշված տույժերի հանրագումարը նվազեցվել և հավասարեցվել է բյուջետային վարկի գծով առկա հիմնական պարտավորության չափին՝ 29 085 981 (քսանինը միլիոն ութսունհինգ հազար ինը հարյուր ութսունմեկ) դրամ:
Ողջ վերոշարադրյալի հաշվառմամբ, 2025 թվականի հոկտեմբերի 1-ին Նախարարությունը հայցադիմում է ներկայացրել Երևան քաղաքի առաջին ատյանի ընդհանուր իրավասության քաղաքացիական դատարան ընդդեմ Վարկառուի՝ 58 171 962 (հիսունութ միլիոն մեկ հարյուր յոթանասունմեկ հազար ինը հարյուր վաթսուներկու) դրամ գումարի բռնագանձման պահանջի մասին, որից 29 081 500 (քսանիննը միլիոն ութսունմեկ հազար հինգ հարյուր) դրամը՝ մայր գումարի մնացորդ, 4 481 (չորս հազար չորս հարյուր ութսունմեկ) դրամը՝ մայր գումարի նկատմամբ հաշվարկված տոկոսագումարի մնացորդ և 29 085 981 (քսանինը միլիոն ութսունհինգ հազար ինը հարյուր ութսունմեկ) դրամը՝ պարտավորությունների խախտման հետևանքով հաշվեգրված տույժերի հանրագումար:
Երևան քաղաքի առաջին ատյանի ընդհանուր իրավասության քաղաքացիական դատարանը 2025 թվականի դեկտեմբերի 23-ին թիվ ԵԴ2/10447/02/25 գործով կայացրած վճռով բավարարել է Նախարարության պահանջը: Վճիռն օրինական ուժի մեջ է մտել 2026 թվականի հունվարի 20-ին:
Վարկառուն բազմիցս դիմել է Նախարարությանը՝ խնդրելով ներել բյուջետային վարկի գծով առկա տույժերը՝ վերահաստատելով իր պատրաստակամությունը վարկի հիմնական գումարի մարման հարցում: Վարկառուն նշել է, որ ամուսնու մահվան և թիվ ԵԴ2/10447/02/25 քաղաքացիական գործի շրջանակներում իր բանկային հաշիների վրա դրված արգելանքների պատճառով գտնվում է ծանր ֆինանսական և ընտանեկան վիճակում, քանի որ իր խնամքին են մնացել երկու անչափահաս երեխաները:

III. Կարգավորման նպատակը և բնույթը 
Սույն որոշման նախագծի ընդունումը Վարկառուին հնարավորություն կտա առանց հավելյալ տույժերի և դատական ծախսի մարել Հայաստանի Հանրապետության նկատմամբ ստանձնած՝ բյուջետային վարկի գծով առկա հիմնական պարտավորությունները (29 085 981 (քսանինը միլիոն ութսունհինգ հազար ինը հարյուր ութսունմեկ) դրամ)՝ դուրս գալով ամուսնու մահվան և անչափահաս երեխաների խնամքի կապակցությամբ առաջացած ծանր ֆինանսական և ընտանեկան դրությունից:
Սույն որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի կամ եկամուտների էական ավելացում կամ նվազեցում չի նախատեսվում: Մասնավորապես, նախատեսվում է ապահովել 4 481 (չորս հազար չորս հարյուր ութսունմեկ) դրամի չափով պետական բյուջեի եկամուտի ավելացում և 29 081 500 (քսանիննը միլիոն ութսունմեկ հազար հինգ հարյուր) դրամ գումարի պետական բյուջե վերադարձ:

IV. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության ֆինանսների նախարարության կողմից:

V. Ակնկալվող արդյունքը
Նախագծի ընդունումը կնպաստի բյուջետային վարկի հիմնական գումարը պետական բյուջե վերադարձնելուն:  

VI. Կապը ռազմավարական փաստաթղթերի հետ

